
 
 

  

 

Врз основа на одредбите од член 522 став 1 од Законот за трговските друштва (Службен весник на 
Република Македонија бр. 28/2004, 84/2005, 25/2007, 87/2008, 42/2010, 48/2010, 24/2011, 166/2012, 
70/2013, 119/2013, 120/2013, 187/2013, 38/2014, 41/2014, 138/2014, 88/2015, 192/2015, 6/2016, 
30/2016, 61/2016, 64/2018, 120/2018 и Службен весник на Република Северна Македонија бр. 
290/2020, 215/2021 и 99/2022), a во врска со склучената Спогодба за присоединување на едно 
друштво кон друго со ОДУ број 187/23 од 20.12.2023 година (Спогодбата), Акционерското друштво за 
осигурување и реосигурување МАКЕДОНИЈА Скопје - Виена Иншуренс Груп со седиште на ул. 11-ти 
Октомври бр.25, Скопје и Акционерското друштво за осигурување ВИНЕР - Виена Иншуренс Груп 
Скопје, со седиште на ул. Железничка бр. 41, Скопје, заеднички објавуваат  

 
 

ИЗВЕСТУВАЊЕ 
ЗА СКЛУЧЕНА СПОГОДБА ЗА ПРИСОЕДИНУВАЊЕ 

на Акционерско друштво за осигурување ВИНЕР - Виена Иншуренс Груп Скопје кон  
Акционерско друштво за осигурување и реосигурување МАКЕДОНИЈА Скопје - Виена Иншуренс Груп 

 
1) Форма, фирма и седиште на Друштвата кои учествуваат во присоединувањето 
Друштво што презема:  
Акционерско друштво за осигурување и реосигурување МАКЕДОНИЈА Скопје - Виена Иншуренс Груп, 
со седиште на ул. 11-ти Октомври бр.25 во Скопје, ЕМБС 4067037, ЕДБ 4030974258740. 
Друштво што се присоединува:  
Акционерско друштво за осигурување ВИНЕР - Виена Иншуренс Груп Скопје,  со седиште на ул. 
Железничка бр. 41 Скопје, ЕМБС 5702470, ЕДБ 403000246120.  
 
2) Причини, намери, цел и услови на присоединувањето 
Присоединувањето на Акционерско друштво за осигурување ВИНЕР - Виена Иншуренс Груп Скопје 
како Друштво кон Акционерско друштво за осигурување и реосигурување МАКЕДОНИЈА Скопје - 
Виена Иншуренс Груп се спроведува поради оптимизација на пазарниот удел, подобра 
искористеност на ресурсите и зголемена ефикасност.   
Присоединување на Акционерско друштво за осигурување ВИНЕР - Виена Иншуренс Груп Скопје, како 
Друштво што се присоединува кон Акционерско друштво за осигурување и реосигурување 
МАКЕДОНИЈА Скопје - Виена Иншуренс Груп се врши со универзален пренос на целокупниот имот и 
правата и обврските на Друштвото што се присоединува без да се спроведе негова ликвидација, a во 
замена за акции од страна на Акционерско друштво за осигурување и реосигурување МАКЕДОНИЈА 
Скопје - Виена Иншуренс Груп според условите дефинирани во Спогодбата за присоединување и 
позитивното законодавство.  
Присоединувањето ќе се изврши според следните услови: 

− основната главнина на Друштвото што презема според акционерската книга од 30.09.2023 
година изнесува ЕУР 14,409,474.00 и се состои од 717,462 обични акции со номинална 
вредност од ЕУР 20.084 за една акција, а основната главнина на Друштвото што се 
присоединува, според акционерската книга од 30.09.2023 година изнесува ЕУР 4,034,000.00 и 
се состои од 403,400 обични акции со номинална вредност од ЕУР 10.000 за една акција; 

− за целите на ефикасно присоединување, основната главнина на Друштвото што презема ќе се 
зголеми за износ од ЕУР 4,050,942.80 односно од ЕУР 14,409,474.00 на ЕУР 18,460,416.80,.  

− како последица на присоединувањето сите права и обврски настанати од договорите 
склучени од страна на Друштвото што се присоединува со трети лица до денот на 



 
 

присоединувањето ќе се сметаат за права и обврски на Друштвото кое што присоединува, 
додека сите права и обврски од тие договори по датумот на присоедување ќе се сметаат како 
права и обврски на Друштвото што превзема; 

− од датумот на регистрација, акционерот на Друштвото што се присоединува,  во замена ќе 
добие акции во Друштвото што презема; 

− со важност од датумот на регистрација, правниот субјкективитет на Друштвото што се 
присоединува престанува, односно Друштвото што се присоединува се брише од 
Централниот регистар на Република Северна Македонија (ЦРРСМ); 

− на датумот на регистрација, мандатот на членовите на Управниот и Надзорниот одбор на 
Друштвото што се присоединува, исто така престанува. 

  
3) Вредност на активата и на пасивата којашто се пренесува, односно се презема 
Според билансот на состојба на Друштвото што се присоединува, книговодствената вредност на 
активата и пасивата на Друштвото што се присоединува, на 30.09.2023 година изнесува: МКД 
2,157,753,765. 
 
4) Сооднос според којшто ќе се врши размената на акциите  
Согласно пресметките дадени во Извештајот подготвен од Грант Торнтон Консалтинг ДОО Скопје од 
19.12.2023 година,  Друштвото што презема ќе издаде 0.50 акции во замена за секоја акција на 
Друштвото што се присоединува.  
Акционерот на Друштвото што се присоединува ќе стекне акции издадени од Друштвото што 
презема во согласност со соодносот на размена како што е дефинирано во Спогодбата. 
 
 5) Права коишто им се признати на акционерите како и посебните погодности коишто ги имале 
стекнато, односно им ги даваат акциите 
Акционерот на Друштвото што се присоединува кој како резултат на присоединувањето добива 
акции во Друштвото што презема, ќе стекне акции кои даваат права еднакви со акциите на 
акционерите на Друштвото што презема, вклучувајќи право на глас, право на исплата на дел од 
добивката (дивидендa) и исплата во случај на ликвидација или стечај, во секој случај во согласност со 
законите на Република Северна Македонија и Статутот на Друштвото што презема. 
 
6) Начин на преземање на акциите и датумот од којшто тие им даваат право на учество во 
добивката на акционерите  
Новоиздадените акции на Друштвото што презема ќе бидат регистрирани во Централниот депозитар 
за хартии од вредност АД Скопје (ЦДХВ), по датумот на регистрација и по регистрирање на 
зголемувањето на основната главнина на Друштвото што презема во ЦРРСМ, согласно закон. 
Акционерот на Друштвото што се присоединува ќе стекне сопственост на новоиздадени акции на 
Друштвото што презема во согласност со соодносот наведен во Спогодбата,  на начин што акциите ќе 
бидат ставени на неговата сопственичка сметка за хартии од вредност што се води во ЦДХВ.  
Акционерот на Друштвото што се присоединува кој со присоединувањето стекнува акции на 
Друштвото што презема од датумот на регистрирање на акциите во ЦДХВ ќе има право да учествува 
во добивките (доколку има) на Друштвото што презема согласно одлуките за распределба на 
добивки на Друштвото што презема. 
 
7) Датум на којшто ќе бидат запрени деловните активности на друштвото коешто се присоединува 
Деловните активности на Друштвото што се присоединува ќе  престанат на датумот на регистрација. 
 
8) Секоја посебна погодност ако се дава на некој член на органот на управување или на надзорниот 
одбор, на друштвата коишто учествуваат во присоединувањето 
 Освен правата дадени со закон и Статутот на Друштвото што презема, не се обезбедени посебни 
поволности за членовите на Управниот и Надзорниот одбор на двете Друштва со нивното 
присоединување. 
 



 
 

 
 9) Условите под коишто на вработените ќе им продолжи работниот однос во друштвото коешто 
презема:  
Друштвото што се присоединува и Друштвото  што презема се согласни вработените во Друштвото 
што се присоединува, да продолжат со својата работа во Друштвото што презема според истите 
услови, при што сите права, обврски и одговорности на вработените според договорите за 
вработување во Друштвото што се присоединува, се пренесуваат во Друштвото што презема во 
согласност со позитивното законодавство.  
 
10) Увид во Спогодбата и целокупната документација 
Спогодбата и прилозите кон истата се дозволени за увид секој работен ден во периодот од 9:00 
до13:00 часот на сите акционери на Друштвото што презема во седиштето на Друштвото на ул. 11-ти 
Октомври бр.25, Скопје и на акционерот на Друштвото што се присоединува во седиштето на 
Друштвото  на ул. Железничка бр. 41, Скопје, како што е наведено во Известувањето за извршената 
предбележба.  
За цели на увидот, акционер физичко лице треба да приложи важечки документ за лична 
идентификација и извод од ЦДХВ, во оригинал, не постар од 3 (три) дена, во којшто е наведен бројот 
на акции, додека акционер правно лице треба да приложи документ за лична идентификација на 
застапникот по закон, последна тековна состојба од ЦРРСМ во оригинал, не постара од седум дена и 
извод од ЦДХВ, во оригинал, не постар од 3 (три) дена, во којшто е наведен бројот на акции.  
 
Спогодбата ќе стане полноважна по:  
(1) добивање на дозвола за статусна промена - присоединување, од страна на Агенцијата за 
супервизија на осигурување на Република Северна Македонија во согласност со член 31 точка (5) и 
член 48 од Законот за супервизија на осигурување, и  
(2) донесување на Одлуки за прифаќање и потврдување на Спогодбата за присоединување од страна 
на Собранијата на акционери на Друштвата што учествуваат во присоединувањето, на начин и 
постапка утврдени со закон.  
 
 

Акционерско друштво за осигурување и 
реосигурување МАКЕДОНИЈА Скопје - Виена 
Иншуренс Груп 
 

Акционерско друштво за осигурување ВИНЕР 
- Виена Иншуренс Груп Скопје 

Управен одбор 

